
Folklor, folklorşünaslıq və dövlətçilik

O r t aq  d ü n yad u yu m u :  
folklorun təməl funksiyası
Biz məsələni artıq epistema sahəsində 

(rasional məntiq sahəsi) təhlil edirik. Folk-
lorun sosial-mədəni funksiyaları çoxas-
pektlidir. Onların təməlində xeyli dərəcə-
də mücərrəd (abstrakt) xarakterə malik və 
incə düşüncə kültürü tələb edən bir funk-
siya vardır. O, folklorun kollektiv birgə-
yaşamda (tayfa, xalq, millət, toplum və s. 
formalarda) insanların özlərinə və dünyaya 
münasibətlərinin ümumi xarakterini ifadə 
edən faktorla bağlıdır. Həmin keyfiyyətdə 
folklor qövmün dünyaduyumunu inteqra-
tiv formada ifadə edir. 

Folklor bu statusda təməldən birləş-
dirici, sintezedici rola malikdir. Xalqın 
emosional duyumu ilə rasional-məntiqi 
baxışlar müstəvisi arasında ideya bağlan-
tısı yaradan isə folklorşünaslıqdır. Folklor 
(doksa kimi) folklorşünaslığa (epistema 
kimi) kollektiv dünyaduyumunun müd-
riklik kodlarını verir. Folklorşünaslıq isə 
rasional məntiq bucağı altında həmin müd-
riklik elementlərini kodlar (və ya memlər) 
kimi toplumun həyatının bütün sferalarına 
“yükləyir”. 

Burada özlüyündə iki məqam bir-biri 
ilə vəhdətdə sübutsuz yer alır – birincisi, 
folklor folklorşünaslıq vasitəsi ilə Vətən-
sevərliyə, ikincisi, xalq müdrikliyinin so-
sial-mədəni və siyasi müdrikliyə proyeksi-
yası üçün imkanlar yaradır. Bu iki özəlliyin 
vəhdəti ümumi anlamda Azərbaycanşünas-
lığın mühüm parametrləri kimi qəbul edil-
məlidir. Onların hər biri üzərində ayrıca 
dayanaq. 

Vətənsevərlik və 
azərbaycançılıq 

İlk baxışdan bu anlayışların bir-birinə 
bağlılığı aksiom kimi görünür. Yəni azər-
baycançı olmaq elə vətənsevərlik demək-
dir. Əlbəttə, bu doğrudur. Lakin fərdi və 
kollektiv şüurda həmin bağlılığın özü-
nütəsdiqi ayrıca məsələdir və özlüyündə 
onu reallaşdıran rasional mexanizm tələb 
edir. Onun üçün ciddi konseptual özəllik-
lərə malik ideya məfkurəsi gərəkdir. Azər-
baycanda bu funksiyanı Heydər Əliyev 
anlamında azərbaycançılıq yerinə yetirir. 

Hələ azərbaycançılığın ideya, konsept 
və ideoloji konsepsiya kimi tam adek-
vat dərki mövcud deyildir. Azərbaycanda 
buna doğru gedilir. Bu prosesdə də insafən 
AMEA-nın son illərdəki fəaliyyətini təqdir 
etmək lazımdır. Eyni zamanda, azərbay-
cançılığın vətənsevərlik aspektinin sosial 
mühitdə təsdiqində sosio-humanitar em-
lərin müxtəlif sahələrinin rolu xüsusidir. 
Bura fəlsəfə, tarix, filologiya, şəqrşünaslıq, 
folklorşünaslıq, kulturologiya, etika, es-
tetika və digərləri daxildir. Bütün bu elmi 
istiqamətlərin vətənsevərliyin özünütəs-
diqində rolu məsələsi folklora bağlıdır. 

Bizcə, vurğulanan elm sahələri folklor 
elementini nəzərə almasalar, azərbaycan-
çılıq kontekstində vətənsevərlik yarımçıq 
olacaq. Və hətta möhkəm kökü olmayan 
dayanıqsız təsəvvürlər kompleksi halına 
düşəcək. 

Belə alınır ki, həqiqi azərbaycançı 
Vətənsevərdir. Vətənsevərlik isə xalqın 
dünyaduyumunun duyğusallığının keç-
mişdən indiyə Zamanda daşınması (Yaşar 
Qarayev) sayəsində dünyagörüşünün kodu 
kimi mövcud ola bilir. Bu proses intellek-
tual fakt qismində folklorşünaslıqda rasio-
nal-məntiqi baxışlar sistemi statusunu ala 
bilir. 

Buradan isə AMEA-da müəyyən edil-
miş birinci prioritet istiqamət kontekstində 
folklorşünaslığın Azərbaycanşünaslığın 
mühüm tərkib hissəsi kimi həm təsdiqinə, 
həm də perspektivli inkişafına keçid etmək 
mümkündür. 

Eyni zamanda, bu prosesin dövlətçilik 
kontekstində yuxarıda vurğuladığımız iki 

əlaməti fəlsəfi baxımdan kreativ yanaşma 
tələb edir. Həmin əlamətlər xalq müdrik-
liyinin sosial-mədəni və siyasi müdrikliyə 
proyeksiya imkanları ilə bağlıdır. 

Xalq müdrikliyindən  
siyasi müdrikliyə

Bütövlükdə “sosial-mədəni müdriklik” 
mürəkkəb elmi məsələdir və onun üzərində 
burada dayanmaq mövzunu qəlizləşdirər. 
Əslində, xüsusi olaraq həmin anlayışın 
məzmunu aydınlaşmalıdır. Buna görə də 
folklorşünaslıq üçün Azərbaycanşünaslıq 
kontekstində vacib olan xalq müdrikli-
yi-siyasi müdriklik münasibətlərinə baxaq. 

Azərbaycan dövlətçiliyində qədimdən 
xalq faktoru əsas rol oynamışdır. Azərbay-
canda xalqın dövlət qurmaq mədəniyyəti 
ənənə halını almışdır. Burada başlıca fak-
tor kimi azərbaycanlıların kollektiv səviy-
yədə özünütəşkili fəlsəfəsinin bütövlükdə 
dövlətçilik fəlsəfəsinin təməlini təşkil 
etməsi ilə bağlıdır. Bu məsələ mücərrəd 
xarakterli deyildir – tarix boyu konkret 
reallaşma mexanizmlərinə malik real quru-
culuq prosesidir. 

Araşdırmalar göstərir ki, onun üç mü-
hüm müəyyənedici faktoru mövcuddur. 

Birincisi, kollektiv mövcudolmanın 
sosial-mənəvi özünütəşkili forması. Bura 
azərbaycanlıların ailə, qəbilə, tayfa, tay-
falar birliyi, xalq və millət kimi özünü-
yaratmalarının sosial, mədəni, mənəvi və 
ideya aspektlərinin vəhdəti daxildir. Fakt-
lar göstərir ki, Azərbaycan cəmiyyəti geniş 
anlamda bu trekdən kənara çıxamışdır.

İkincisi, Azərbaycan cəmiyyətinin 
özünüyaratması həmişə qanun-hüquq vəh-
dəti kontekstində olmuşdur. Azərbaycanda 
dövlətin təməlində cəmiyyət (el) üçün həl-
ledici sayılan hüquqi qanunlar dayanmış-
dır. Onun üç növünü ayırmışlar – hökmdar 
Qanunu, divan (parlament, məclis) Qanu-
nu və Yosun Qanunu. Hökmdar və divan 
qanunları cəmiyyəti idarəedənlərin yarat-
dıqlarıdır. Yosun Qanunu isə cəmiyyətin 
özünü sosial-mədəni praktikada yaratma-
sına aiddir. Onun başlıca mənası azərbay-
canlıların öz köklərinə, qədimdən gələn 
ənənəyə (törə), kollektiv mövcudolmanın 
başlıca prinsiplərinə tam sadiqliyinin sax-
lanmasından ibarətdir. 

Folklor mövzusu və dövlətçilik müna-
sibətləri baxımından burada əsas məsələ 
Yosun Qanununun sosial-mədəni prakti-
kada reallaşması ilə əlaqədardır. Tarixən 
Hökmdar və Divan Qanunları məhz Yosun 
Qanununa tabe olmuşlar. Yəni dövlətin 
rəhbərliyi və icraedici orqanı son həddə 
xalqın daxili təkamül qanununa tabe ol-
muşdur. O mənada ki, xalqın özünüyarat-
ması fəlsəfəsi dövlətçiliyin üsul, forma və 
mövcudolma mexanizmlərini müəyyən 
etmişdir. Buna görədir ki, müasir Azər-
baycan Respublikasının Konstitusiyasında 
dövlət suverenliyinin mənbəyi kimi xalq 
suverenliyi göstərilmişdir. Müqayisə üçün 
deyək ki, Rusiya Konstitusiyasında dövlət 
suverenliyinin fonunda xalq suverenliyin-
dən bəhs edilir. Azərbaycanda isə millət 
dövləti yaratmışdır, əksinə yox. Bu da Ulu 
öndərin dövlətçilik ənənəsini incəliyinə 
qədər mükəmməl bilməsi və ona daim si-
yasi-hüquqi məzmun verməsi deməkdir. 

Beləliklə, qədimdən azərbaycanlının 
dövlətçilik şüurunda xalqın özünüyaratma-
sı fəlsəfəsi hökmdar (müasir terminlərlə, 
“dövlət başçısı”, “prezident”, “lider”) və 
parlament (indi – Milli Məclis) fəaliyyəti-
nin təşkil edilməsinin baza şərtlərini müəy-
yən etmişdir. Azərbaycan Prezidenti İlham 
Əliyev dəfələrlə vurğulamışdır ki, xalq 
əsas dayağıdır, dövlətin mənbəyi xalqın 
iradəsidir. Bunlar dərin düşünülmüş siyasi 
mövqenin və siyasi müdrikliyin göstəri-
ciləridir.

Vurğulanan fəlsəfi xarakterli məsələlər 
aydın surətdə göstərir ki, dövlətçiliyimizn 
təməlində xalqın özünüyaratma formaları 
dayanır. Onun isə çox mühüm aspektini 
folklor təşkil edir. Bununla folklor xalq 
yaradıcılıq nümunəsi kimi kollektiv özü-
nütəsdiqin başlıca üsuludur. Folklor həmin 
keyfiyyətdə xalq müdrikliyinin praktiki 

təcrübə kimi sosiallaşması və cəmiyyə-
tin fəaliyyət “orqanizminə hopmasıdır”. 
Folklor xalq müdrikliyinin yaradıcısı, özü-
nütəsdiq “məkanı” və sosiallaşma mexa-
nizmidir. 

AMEA-da yeniləşmə və 
folklorşünaslığa � baxış

Əgər Azərbaycan dövlətçiliyinin təmə-
lində xalqın özünüyaratma fəlsəfəsi daya-
nırsa, onda təməldən folklor birbaşa dövlət 
quruculuğunun “mayası”ndadır. Həmin an-
lamda da Azərbaycan dövlətçiliyində xalq 
müdrikliyinin siyasi müdrikliyə adekvat 
proyeksiyası ənənə halını almış qaydadır. 

Aparılan təhlildən üç mühüm nəticə 
hasil etmək olar. 

Birincisi, AMEA rəhbərliyinin təşki-
latı Azərbaycanşünaslığın mərkəzinə çe-
virmək strategiyası müstəqil dövlətçilik 
baxımından olduqca əhəmiyyətlidir. Bu 
məqamı AMEA-nın yeniləşmə kursu fəl-
səfəsinin başlıca özəlliklərindən biri kimi 
qəbul etmək zəruridir. 

İkincisi, müasir şərtlər daxilində folk-
lorşünaslıq dövlət quruculuğunda ancaq 
Azərbaycanşünaslığın tərkib hissəsi kimi 
faydalı ola bilər. Həmin keyfiyyətdə folk-
lorşünaslıq ayrıca tədqiqat sahəsi kimi xü-
susi diqqət mərkəzində olmalıdır.

Üçüncüsü, folklorşünaslıq Azərbay-
canşünaslığın digər tərkib hissəsləri kimi 
tarixin, fəlsəfənin, filologiyanın, şərqşü-
naslığın, mədəniyyətşünaslığın və başqala-
rının qarşılıqlı münasibətlərndə stimullaş-
dırıcı rol oynaya bilər. 

Bu üç aspekt Azərbaycanşünaslığın 
strukturu, funksional özəllikləri və real-
laşma mexanizmlərinə vahid bucaq altında 
yanaşmağa imkan verir. Azərbaycanşü-
naslığın nəzəri dərki və praktiki faydasını 
dövlətçilik kontekstində obyektiv anlamaq 
üçün onun struktur-funksional xüsusiyyət-
lərinin tədqiqi seçim deyil, zərurətdir. 

Alimlər onun müxtəlif aspektlərdə tam 
obrazını yaratmadan cəmiyyət azərbaycan-
çılığın dərin və fundamental ideya potensi-
alını dərk edə bilməyəcək. AMEA-nın fəa-
liyyətinin prioritet istiqamətlərindən biri 
kimi Azərbaycançılıq və Azərbaycanşü-
naslığın xüsusi qeyd edilməsinin müstəqil 
dövlətçilik baxımından əsas mənası və ma-
hiyyəti bundan ibarətdir.

Bu prosesdə folklorşünaslığın əsas sti-
mulverici ideya gücü kimi qəbul edilməsi 
isə heç bir elm sahəsində qısqanclıq yarat-
mamalıdır. Təbii ki, hər bir elmi istiqamə-
tin nümayəndələri öz sahəsini daha önəmli 
hesab edə bilər. Məsələn, fəlsəfə mənim 
üçün prioritetdir. Lakin müasir şərtlərdə 
müstəqil dövlətçiliyin ölkənin strateji in-
kişaf kursu çərçivəsində davamlı tərəqqisi 
aspektində folklorşünaslığın kollektiv bir-
gəyaşamın və sosial-mədəni birliyin təmi-
ninin aparıcı faktorlarından biri olmasını 
inkar etmək olmaz. Bu, Azərbaycan döv-
lətçiliyinə və cəmiyyətin öz kimliyini sax-
lamaqla inkişaf prosesinə uyğun gəlmir. 

Görünür, Azərbaycanda xalq müdrik-
liyinin siyasi müdrikliyə proyeksiyasının 
yeni nümunələrinə bundan sonra da rast 
gələcəyik. Ulu öndər Heydər Əliyevin mə-
harətlə xalqın müdrikliyini siyasi müdrik-
liyə proyeksiya etməsi burada müəyyəne-
dici faktor rolunu oynayacaqdır. Prezident 
İlham Əliyevin həmin istiqamətdə fəaliyyə-
tinin kreativ aspekti xüsusi öyrənilməlidir. 

Bunlar onu göstərir ki, vurğulanan 
problem əslində, alimləri səfərbər edir, 
dəqiq istiqamət üzrə yaradıcılığı fokus-
landırır. Hazırda bu aspektdə AMEA-nın 
yeniləşmə kursu daxilində geniş tədqiqat 
imkanları yaranmışdır. Ümid edirik ki, 
həmin kursun həyata keçirilməsinin növ-
bəti mərhələlərində bu məqamın yeni sə-
viyyəyə yüksəldilməsinin şahidi olacağıq. 
AMEA-nın mövcudluğu və fəaliyyəti 
müstəqil dövlətçilik baxımından tarixdə 
görünməmiş dərəcədə Azərbaycan üçün 
əhəmiyyətli olmuşdur�

)�zXli QURBANOV,  

Avropa qurumlarının 
Gürcüstanda seçki təxribatları
7bilisi və $7Ψ7�'7ø+B arasÕnGa 

³m�şahiGəoiliN b|hranÕ´
“*ürcüstan hakimiyyəti qarşıdan gələn yerli özünüidarə seçkilərinə 

ATƏT-in Demokratik Təsisatlar və İnsan Hüquqları Bürosunu (DTİHB) 
müşahidəçi kimi dəvət etməyəcək. dünki avropalı tərəfdaşların özləri bu 
təşkilatın nəticələrinə hörmət göstərmirlər. Əgər siz ATƏT�DTİHB-nin mis-
siyalarına və nəticələrinə hörmət etmirsinizsə, bizim də onları dəvət etməmə-
yimiz təəccüblü deyil”. Bunu “*ürcü Arzusu – Demokratik *ürcüstan”ın 
nümayəndəsi /evan Maxaşvili deyib. 

O, ATƏT�DTİHB-nin parlament seç-
kiləri ilə bağlı hesabatlarını xatırladıb: 
“Hesabatda yalnız müəyyən prosedur 
pozuntuları qeyd olunub, lakin bu hallar 
seçkilərin nəticələrinə təsir göstərməyib. 
Gürcüstanda seçicilərin iradəsi tam şəkildə 
seçki nəticələrində öz əksini tapıb və bu, 
ATƏT-in baş katibi tərəfindən açıq şəkil-
də təsdiqlənib. ATƏT-in baş katibi Feridun 
Sinirlioğlu təşkilatın hesabatında qeyd 
olunan nöqsanlara baxmayaraq, seçkilərin 
nəticələrinin xalqın seçimini əks etdirdiyi-
ni və müxalifətin parlamentdə 40 faizdən 
çox təmsil olunmasının siyasi plüralizmin 
göstəricisi olduğunu bildirib. Buna bax-
mayaraq, bəzi şəxslər media vasitəsilə 
manipulyasiya xarakterli açıqlamalarla, 
guya, seçkilərin saxtalaşdırıldığını və bunu 
ATƏT-in sənədlərinin də təsdiqlədiyini id-
dia ediblər”.

Onun sözlərinə görə, Gürcüstan haki-
miyyətinin bu təşkilatı yerli seçkilərə dəvət 
etməməsinə təəccüblənmək lazım deyil. 
Çünki ATƏT�DTİHB-nin reputasiyası bir 
neçə aydır ki, qəsdən və sistemli şəkildə 
aşağı salınıb: “Əgər siz qurumun müşahi-
də missiyalarında dəyər görürsünüzsə, o 
zaman onların qərarlarına və nəticələrinə 
hörmət göstərin. Biz onlara qarşı hörmət 
görməmişik”.

Baş nazir İrakli Kobaxidze bu günlərdə 
bildirib ki, ATƏT� DTİHB-ni müşahidə-
çi qismində əsasən parlament seçkilərinə 
dəvət edirlər: “ATƏT �DTİHB-nin rəyinə 
məhəl qoymayanlar indi bizi missiyanı 
oktyabrda keçiriləcək bələdiyyə seçkilə-
rini müşahidə etmək üçün dəvət etməyə 
çağırırlar. Lakin təcrübəyə əsasən, missi-
ya parlament seçkilərini müşahidə etmək 
üçün dəvət olunur. Ona görə hesab edirik 
ki, onları yerli seçkilərlə yükləməyə dəy-
məz. ATƏT �DTİHB parlament seçkilərini 
müşahidə edib, rəy hazırlayıb, lakin hesa-
batla heç kim maraqlanmayıb. Bu gün hə-
min insanlar bizi missiyanı dəvət etməyə 
çağırırlar”.

Xatırladaq ki, Böyük Britaniyanın Gür-
cüstandakı səfirliyi Gürcüstan hökumətini 
bu ilin oktyabrında keçiriləcək bələdiyyə 
seçkilərini müşahidə etmək üçün ATƏT� 
DTİHB-ə dəvət göndərməyə və onun 
2024-cü il parlament seçkiləri ilə bağlı ye-
kun hesabatındakı bütün tövsiyələri yerinə 
yetirməyə çağırıb.

Bu arada, ATƏT�DTİHB Gürcüstan 
hakimiyyətinin onlara dəvət göndərməmə-
si ilə bağlı təəssüf hissi keçirdiyini bildirib. 
Təşkilat açıqlayıb ki, bu addım “uzunmüd-
dətli və ardıcıl birgə əməkdaşlıq təcrübə-
sindən uzaqlaşmaqdır” və əgər rəsmi dəvət 
alınarsa, qurum müşahidə missiyası gön-
dərməyə tam hazırdır.

Bu arada iqtidardan fərqli olaraq müxa-
lifət parlament seçkilərinin nəticələrini 
saxtalaşdırılmış adlandıraraq, onları tanı-
madığını bəyan edib və parlamentin fəaliy-
yətini boykot edərək növbədənkənar seç-
kilər tələb edirlər. Bununla yanaşı, Qərbdən 
“Gürcü Arzusu”na qarşı sanksiyalar tələb 
edırlər. Məsələn, bu günlərdə “Vahid Milli 
Hərəkat”ın sədri Tina Bokuçava, baş katib 
Petre Tsiskarişvili və partiyanın aparıcı si-
malarından biri – Levan Sanikidze Böyük 
Britaniyada Lordlar Palatasının üzvləri – 
Lord Corc Folks və Lord Ceyms Tuig ilə 
görüşdə bu tələblə çıxış ediblər. 

Avropa Parlamentində oturanlar da 
müxalifətlə eyni mövqe sərgiləyir. AP-da 
Gürcüstanla bağlı iyulun 9-da qəbul edilən 
son qətnamə bunu deməyə əsas verir. 
Sənəddə Gürcüstan hökumətinə, xüsusilə 
hakim “Gürcü Arzusu – Demokratik Gür-
cüstan” partiyasına qarşı sərt ittihamlar yer 
alıb, ölkədə demokratik geriləmə ilə bağlı 
ciddi narahatlıq ifadə olunub. Qətnamə-
də keçmiş prezident Mixeil Saakaşvili və 
müxalifət liderləri azadlığa buraxılması, 
seçkilərin müstəqil və qərəzsiz seçki ad-
ministrasiyasının nəzarəti altında, ədalətli, 
azad və şəffaf şəraitdə keçirilməsi və sabiq 
prezident Salome Zurabişvilinin rəsmi le-

gitim təmsilçi kimi tanınması tələb olunub. 
Sənəddə “Gürcü Arzusu-Demokratik Gür-
cüstan”ın qurucusu Bidzina İvanişviliyə 
qarşı sanksiyaların tətbiqinə çağırış da yer 
alıb.

Qətnamədə bildirilir ki, hazırkı siyasi 
və hüquqi şərait bələdiyyə seçkilərində iş-
tirak etmək istəyən namizədlər üçün çətin-
liklər yaradır: “Mövcud şəraitdə bələdiyyə 
seçkilərində iştirak potensial namizədlər 
üçün böyük çağırışdır – xüsusilə də azad 
və ədalətli rəqabətə ümid edənlər üçün. 
Hakimiyyət bu seçkidən yeni status-kvo-
nun legitimləşdirilməsi üçün istifadə edə 
bilər”.

AP qətnamədə vurğulayıb ki, Gürcüs-
tanda yaranmış siyasi və konstitusiya böh-
ranından yeganə çıxış yolu yaxın aylarda 
azad və ədalətli parlament seçkilərinin 
keçirilməsidir. Bu seçkilər təkmilləşdiril-
miş seçki mühitində, beynəlxalq və yerli 
müşahidəçilərin ciddi monitorinqi ilə baş 
tutmalıdır ki, xalqın həqiqi iradəsi düzgün 
şəkildə əks olunsun. İndiki şəraitdə Gür-
cüstandakı vəziyyət Aİ-nin gözləntilərinə 
cavab vermir, demokratik institutlar zəiflə-
yir və hökumət ictimai müzakirələr olma-
dan repressiv qanunvericilik təşəbbüsləri 
ilə çıxış edir. AP “Gürcü Arzusu–Demok-
ratik Gürcüstan”nı demokratik islahatlar 
və Avro-Atlantik inteqrasiya yoluna qayıt-
mağa çağırır. Əks halda Gürcüstanın Aİ-yə 
gedən yolunun təhlükə altında qalacağını 
bildirir.

İqtidar partiyası və onun tərəfdarları 
isə bu qətnamələri qeyri-ciddi, birtərəfli 
və daxili siyasi proseslərə müdaxilə cəhdi 
kimi qiymətləndirirlər. Gürcüstan parla-
mentinin vitse-spikeri Gia Volski qətnamə 
layihəsini ədalətsiz və siyasi cəhətdən 
qərəzli adlandırıb. O bildirib ki, sənəddə 
yazılan hər bir söz Gürcüstana qarşı qərəzli 
münasibətin nümunəsidir: “Təəssüf ki, bu, 

bizim reallığımızdır. Gürcüstana münasi-
bətdə istifadə olunan hər bir ifadə ədalətsiz 
və birtərəflidir”.

Gürcüstan parlamentin sədri Şalva Pa-
puaşvili də AP-nin son qətnaməsinə reaksi-
ya verib. O, bu sənədi “dəyərlərin çaşqın-
lığı” kimi qiymətləndirib. Papuaşvili sosial 
şəbəkədə paylaşdığı açıqlamada AP-nin 
Gürcüstanın üçüncü prezidenti Mixeil Sa-
akaşvilinin azadlığa buraxılması ilə bağlı 
çağırışını tənqid edib. Onun sözlərinə görə, 
AP “diktator” adlandırdığı Saakaşvilinin 
qanuni həbsdən azad olunmasını tələb edir, 
halbuki, Saakaşvili Avropa İnsan Hüquqla-
rı Məhkəməsi tərəfindən məhbuslara qarşı 
sistemli və sistematik işgəncələrə görə itti-
ham olunub: “Dəyərlərin çaşqınlığı. Brüs-
selin bugünkü vəziyyəti haqqında bilməli 
olduğumuz tək şey budur”, – deyə Papuaş-
vili qeyd edib. 

Beləliklə, Gürcüstanın ATƏT�DTİHB 
müşahidə missiyasını seçkiyə dəvət et-
məmək qərarı ölkənin beynəlxalq demok-
ratik öhdəlikləri ilə daxili siyasi narahatlıq-
ları arasında gərginliyi ortaya qoyur. Digər 
tərəfdən, müxalifət qüvvələrinin seçkinin 
nəticələrini tanımaması ölkə daxilində si-
yasi qeyri-sabitliyi daha da dərinləşdirə 
bilər. Seçkilərin obyektivliyinə dair bey-
nəlxalq legitimliyin zəifləməsi isə gələcək 
siyasi böhranların toxumu ola bilər.

